
Nd 93. Nefndarálit

um frumvarp til laga um heimild fyrir bæjarstjórn Reykjavikur til einkasölu á mjólk.

Frá allsherjarnefnd.

Mál þelta var til umiæðu i bæjarstjórn Reykjavíkur i vor, og voru tillög- 
ur um, að bæjarstjórnin fengi heimild til einkasölu mjólkur feldar með jöfnum 
atkvæðum.

í Reykjavikurbæ er nú þegar tilfinnanlegur mjólkurskortur, og úllit þó 
fyrir, að enn verra verði þegar haustar að,

Úr mjólkurskortinum bætir frumvarp þetta eigi. En ef það yrði að lögum 
má búast við því, að það ylli þvi, að mjólkurþurð yrði enn meiri en ella, þvi 
að framleiðendum mjólkurinnar mundi þykja of tekið fram fyrir hendur á sjer, 
og þvi hætta á þvi, að þeir mundu þess vegna fremur minka framleiðsluna, og 
sjerstaklega söluna til bæjarins, en auka.

Það er enn, að allmörgum heimilum bjer í bæ, er nú selja mjólk milli- 
liðalaust, yrði bakaður beinn kostnaður, ef það skipulag yrði sett á stofn, sem i 
frumv. getur, þvi að þessi beimili yrðu að selja mjólkina til bæjarstjórnar, og að 
sjálfsögðu taka þátt i sölukostnaði hennar, eins og utanbæjarframleiðendur. Að 
visu mætti veita einstöku framleiðendum undanþágur frá ákvæðum frumv., en 
engin trygging fyrir því, að þær kæmu rjettlátlega niður, og hætt við, að þær 
mundu valda allmlkilli óánægju,

Kostir við það skipulag, sem í frumv. greinir, eiga að vera þeir 1) að 
þrifnaður ykist og öll meðferð mjólkur batuaði, og 2) að fyrir því verði betur 
sjeð, að þeir fái mjólkina, sem hennar hafi mest þörf.

Um fyrra atriðið er það að segja, að það er rjelt, að áfátl er um þrifnað 
i meðferð mjólkur. Væri nú svo, að bærinn hefði föng á að sótthreinsa (»pasteu- 
risera«) alla mjólk, er seld væri i bænum, þá væri sjálfsagt, að það væri gert. 
En þessu er eigi að heilsa. Bæinn brestur alt til þess. Það, sem ábótavant er og 
við er yfirleitt hægt að gera með því fólki og þeim tækjum, sem bærinn hefir, 
sýnist alt mega gera, þótt bærinn hafi eigi einkasölu mjólkur, ef þeir menn, sem 
fyrir bæjarins hönd eiga að starfa þar að, gera það, sem sett ákvæði segja i þvi 
efni. Og ef þau ákvæði eru eigi næg, er unt að bæta úr þeim með nýjum.

Enn fremur hefir nefndin fengið vitneskju um það hjá borgarstjóra, að 
Mjólkurfjelag Reykjavíkur hefði tekið málið upp og ætli að koma betra skipulagi 
á mjólkursöluna i haust i samráði við bæjarstjórn.

Um siðara atriðið er það að segja, að til hagkvæmari skiftingar mjólkur 
leiða ákvæði frumv. eigi. Til þess þarí mjólkurseðla, eins og sumstaðar tiðkast 
nú annarstaðar. Og slika seðla má jafnt gefa út, þó að bærinn taki eigi einka- 
sölu mjólkurinnar.

Samkvæmt þessu virðast kostir á skipulagi frumvarpsins engir, eða að 
minsta kosti svo litlir, að þeir vegi ekki á móti þeirri ástæðu, sem áður var 
nefnd, bættunni á því, að mjólkurframleiðslan, eða að minsta kosti mjólkursalan



til bæjarins, minki, og þeirri óánægju, er ákvæði frumv. mundu að öðru leyti 
hafa í för með sjer. '

Nefndin mun bera upp frumvarp, er nánar ákveði um mjólkursölu i 
Reykjavik og veiti bæjarstjórn heimild til ýmsra ráðstafana til að tryggja mjólk« 
ursöluna sem best.

Af framangreindum ástæðum ræður nefndin háttv. deild til þess að af- 
greiða frumvarpið með svolátandi

RÖKSTUDDRI DAGSKRÁ:

Af þvi að deildin telur frumv. það. sem hjer liggur fyrir, eigi gela komið 
að þvi haldi, sem til er ætlast, en hins vegar er fram komið frumvarp, er miðar 
að þvi að bæta úr göllum á mjólkursölu i Reykjavik, að þvi leyti sem þess er 
nú koslur, tekur deildin fyrir næsta mál á dagskrá.

